
Anotatsiya 

Ushbu maqolada hozirgi kunda Fermer xo’jaliklar tomonidan ekilyotgan kuzgi 

bug’doy navlari keltirilgan bolib, ushbu navlarni qishgi sovuqqa chidamliligini 

oshirish xamda ulani o’gitlash meyorlari to’g’risda keltirib o’tilgan. 

o‘g‘itlar, ammiakli selitra. 

 

Annotation 

In this article, the varieties of winter wheat grown by farmers are listed, and the 

criteria for increasing the resistance of these varieties to winter cold and fertilizing 

are correctly mentioned. 

 

Key words: Asr, Davr, Yuka, Zamin, Vekha, Yaksor, Tanya, phosphorus and 

Kuzgi bug‘doy biologik xususiyatiga ko‘ra, kuzgi ekin bo‘lganligi sababli qishki 

sovuqlarning salbiy ta’siriga chidamli bo‘lishi kerak. Biroq qish va bahor kezlarida 

ob-havo juda tez o‘zgaruvchanligi va ayrim agrotexnologik jaraѐnlarning noto‘g‘ri 

qo‘llanilishi oqibatida qishki sovuqlar ta’sirida nobud bo‘lishi ѐkin siyraklashish 

holatlari kuzatiladi. Shuning uchun ham kuzgi bug‘doyni qishki sovuqlarning salbiy 

ta’siridan asrash ishlari urug‘ni ekish bilan birga boshlanishi kerak. Ekinni qishki 

sovuqlarning salbiy ta’siridan asrash uchun avvalo qishki sovuqlarga chidamli 

navlarni tanlash, maqbul muddatlarda, tegishli me’yorlarda ekish va to‘g‘ri 

oziqlantirish maqsadga muvofiq. 

Hozirgi vaqtda viloyatimizda kuzgi bug‘doyning mo‘l va sifatli hosil beradigan, 

sovuqqa chidamli bir qancha navlari ekilmoqda. Jumladan, Asr, Davr, Yuka, Zamin, 

Vexa, Yaksor, Tanya Durdona navlari sovuqqa o‘rtacha va kuchli chidamli navlar 

hisoblanadi. 

Yuqorida aytib o‘tganimizdek, agrotexnologik jaraѐnlar noto‘g‘ri qo‘llanilganda 

ham ular sovuq ta’sirida nobud bo‘lishi mumkin. Ana shunday noto‘g‘ri 

agrotexnologik jaraѐnlardan biri kuzgi bug‘doyni kuz va qish fasllarida azotli 

o‘g‘itlar bilan oziqlantirishdir. Chunki, kuzgi bug‘doyning mineral ozuqa 

elementlari bilan oziqlantirishda azotni fosforga nisbatan 2, kaliyga nisbatan 3 xissa 

ko‘p talab etadi. Lekin, azotli o‘g‘itlar bilan kuzgi bug‘doyning oziqlantirish havo 

harorati kafolatli darajada oshgan bahor fasliga to‘g‘ri kelishi kerak. 

        Kuzgi bug‘doy kuz va qishda azotli o‘g‘itlar bilan oziqlantirilsa fotosintez 

jaraѐnining kuchayishi hisobiga oqsil moddalarining sintez bo‘lishi oshib sovuqqa 

chidamliligi pasayib ketadi. Chunki, kuzgi bug‘doy maysalarida kuzda shaker 

moddasi ko‘p to‘plansa, sovuqqa chidamliligi oshib, oqsil to‘planganda sovuqqa 

chidamsiz bo‘ladi. Kuzgi bug‘doy uchun ekish bilan birga solingan ammofos 

tarkibidagi azot, organic o‘g‘itlar va tuproq tarkibidagi avvalgi ekinlar uchun 

solingan azot qoldig‘i kuzgi o‘suv davri uchun yetarli hisoblanadi. 

           Kuzgi bug‘doyni sovuqqa chidamliligini oshirishdagi eng asosiy tadbirlardan 

yana biri urug‘ni oktabr oyining o‘rtalarida ekilib birinchi kuzgi sovuqlargacha 

yetarli organik modda to‘plashga ulgurib, sovuqqa nisbatan chidamlilik darajasi 

oshadi. Shuning uchun ham kuzgi bug‘doyni maqbul muddatda ekish juda muhim 

ahamiyatga ega.  

Yuqorida qayd etganimizdek, ekinni kuzgi- qishki sovuqlarga chidamlilik 

darajasining yuqori bo‘lishi asosan tuplash bo‘g‘inida shakar moddasining ko‘p ѐki 

oz miqdorda to‘planishiga bog‘liq.Tuplash bo‘g‘inida shakar moddasining ko‘p 

bo‘lishi kuzda faqat organik, fosforli va kaliyli o‘g‘itlarning yillik me’ѐri bilan 

oziqlantirilganligiga bog‘liq. 

Kuzgi oziqlantirish rejimini buzilishi oqibatida boshoqlardagi donalarning 

siyraklashish va puchlanish xolatlari kuzatiladi. Kuzgi tup soniga nisbatan, bahorda 

tup sonining keskin kamayishi hisobiga hosil salmog‘i va sifatining ham pasayishi 

sodir bo‘ladi.  

Boshoqli don maydonlarini azotli o‘g‘itlar bilan o‘g‘itlashning eng maqbul 

muddatlariga to‘xtaladigan bo‘lsak, dehqonlar tabiri bilan aytganda 20-fevraldan 

―Xut ya’ni amal oyi kiradi. Bizga ma’lumki boshoqli don vegetatsiya davri qisqa 

bo‘lganligi, ekinni erta bahordan azotli o‘g‘itlarga bo‘lgan talabi ortishi tufayli biz 

bahorgi o‘g‘itlash ishlarini fevral oyi oxiri, mart oyi boshlarida boshlashimiz zarur. 

Bu davrda yerlarni nam bo‘lishi texnika bilan o‘g‘itlash imkonini bermaydi, qo‘l 

bilan o‘g‘itlanganda o‘g‘itni bir me’ѐrda tushmasligi ma’lum. Shuning uchun 

birinchi azotli o‘g‘itlar bilan o‘g‘itlash ishlarini qish-bahor oylarini oxirgi sovuqlari 

natijasida yer muzlagan yoki qor ustiga sepiladigan bo‘lsa maysalarni texnika 

tomonidan payxon bo‘lishi oldi olinadi, qolaversa qor ustiga sepilgan o‘g‘it qor eriy 

boshlashi bilan birga to‘g‘ri o‘simlik ildiziga borib tushadi. Havo sovuq bo‘lganligi 

sababli azotni ortiqcha isrof bo‘lish xolati sodir bo‘lmaydi. Bu davrda azotli 

o‘g‘itlardan karbomid va ammoniy sulfat turlaridan foydalanilsa yaxshi samara 

beradi. Chunki ammiakli selitra yerni sovutsa ammoniyli o‘g‘itlar yerni qizdiradi, 

zaxira xolatda saqlanishi va ta’sir muddati uzoqroq bo‘ladi. 

